
Cc: Dr. Mohamad Zaki bin Ahmad
Subject: Ketua Jurulatih Ragbi 7'S Malaysia Kongsi Pengalaman Di UUM

 
13 NOVEMBER 2018 / 05 RABIULAWAL 1440H 
================================= 
"UUM : UNIVERSITI PENGURUSAN TERKEMUKA" 
           (THE EMINENT MANAGEMENT UNIVERSITY) 
 
KETUA JURULATIH RAGBI 7’S MALAYSIA KONGSI PENGALAMAN DI UUM 

 
PSUKAN ONLINE : SINTOK – Tanggal 9 November 2018 merupakan satu tarikh yang pastinya tidak 
dapat dilupakan oleh 30 orang pemain ragbi Sekolah Menengah Kebangsaan Jitra dan para pemain 
ragbi UUM kerana Saudara Mohd Saizul Hafifi Mohd Nor, Ketua Jurulatih Pasukan Ragbi 7”S 
Malaysia sudi berkongsi pengalamannya dalam Klinik Ragbi 7’S anjuran Pusat Sukan UUM. 
 
Selain itu, saudara Saizul juga adalah merupakan alumni UUM dan ini adalah kali pertama beliau 
kembali ke bumi Sintok selepas bergelar graduan UUM pada tahun 2005. Berdasarkan kepada 
temubual bersama beliau usai klinik ragbi ini diadakan, beliau sangat berbesar hati dapat berkongsi 
pengalaman yang beliau ada dengan komuniti ragbi di negeri Kedah dan yang paling mengujakannya 
adalah dapat kembali ke padang ragbi UUM yang menyimpan pelbagai nostalgia pahit dan manis 
untuk dirinya sebagai seorang pemain ragbi. 
 
Dalam tempoh tiga jam klinik tersebut diadakan, pelbagai aktivit latihan dan ‘drills’ ragbi 7’S yang 
beliau kongsikan bersama para peserta klinik yang hadir. Kesemua peserta juga dilihat begitu teruja 
mendapatkan ilmu daripada seorang jurulatih ragbi yang berpengalaman serta berjaya menyumbang 
pingat emas kepada Malaysia semasa Sukan SEA 2017 yang diadakan di Kuala Lumpur. 

Diharapkan agar perkongsian pengalaman ini bukanlah yang pertama dan terakhir daripada beliau 
tetapi merupakan satu permulaan untuk pihak UUM melalui program-program ‘Community Service 
Responsibility – CRS’ seperti ini untuk membantu komuniti sekitar UUM membangunkan sukan ragbi 
di negeri Kedah pada masa akan datang. 

